
практикалық конференциясының материалдары осы жинаққа еңгізілген. 
Мақала авторлары: жоғарғы оқу орындары жəне колледж оқытушылары, мектеп мұғалімдері мен 

ғылыми-ізденушілер адами капиталды дамыту контекстіндегі қазіргі заманауи білім берудің өзекті 

ғылыми-ізденушілерге арналған. 

Аннотация 

Өзектілігі. Мақсаты. Көргенді ұрпақтан, көреген дана халық тарайды. Баланы 
жастайынан барымызды бағалай білуге, жақсымызды өнеге тұтып, одан сабақ алып, нəтиже 
шығаруға баулысақ, еңбегіміздің жемісті болары анық. 

Аннотация 
Актуальность. Цель. Молодое поколение должно учиться с детства разделять добро 

и зло, извлекать хорошее, делать выводы правильно, и тогда наша работа будет 
плодотворна. 

Аbstract 
Relevance. Goal. If we educate well-educated person, our nation will be in high level. We 

need to educate students to study properly, our work will be effectively. 
Түйінді сөздер:Ұрпақ,тəрбие,мақсат,рух, студент. 
Ключевые слова: Поколения, воспитание, цель, дух, студент. 
Key words: generation, education, aim, soul, student. 

 
Мағжан Жұмабаевтың өскелең ұрпақты тəрбиелеуге қосқан үлесі. 

 «Ұлттық мəдениеттен жұрдай рухта тəрбиеленген ұрпақтан халқымыздың қажеті 
мен мүддесін жоқтайтын пайдалы азамат шықпайды» 

М.Шоқай. 
 
Мырзатай Жолдасбеков: «Ғасыр ауысты,мыңжылдық алмасты,осылардың 

тоғысында тəуелсіздік, егемендік келді. Заман өзгеруде, қоғам өзгеруде,адам өзгеруде. 
Келешекке ой жіберіп, өткен күннің кеселін кесіп, шалдыққан дертінен айығып, 
құндылықтарымызды қайта қалыптастыратын, өскелең ұрпаққа ие болатын уақыт келді» 
деген болатын. Енді сол ұрпақтан саналы да тəрбиелі, білімді, интеллектісі жоғары, 
креативті ойлай алатын нағыз көшбасшы шығару – біздің міндетіміз. Ата жолынан тайып, 
ұлттың тілінен, дінінен безіп, өзге дінді дəріптеп жүрген жастар көбейіп барады. 
Еркіндіктің шексіздігі соншалық, жұрттың көбі осы күндері ұлына да, қызына да ие бола 
алмай қалды. Мұны бəріміз де білеміз. Көкейімізде мұның арты неге апарып соғар екен 
деген сұрақ тұрғаны белгілі. Бір-бірімізді көріп, тəжірибе алмасып, ой-пікірімізді тыңдап, 
тың ойларымызды қосып, соның ең қажеттісін мектептегі тəрбие процесіне енгізу. Себебі 
өзектен кетпейтін, ойдан шықпайтын, абай болатын мəселе - бала тəрбиесі. Біз одан 
айырылсақ, бəрінен де айырылып қаламыз. Бүгін сен түзелсең, ертең ел түзеледі. Ұлы дала, 

байтақ жер өзінің иесін табады, бəрі де жүйесін табады, киесін де табады. Жұрттың бəрі 
кісіліктің жолына түссе, елдің де көсегесі көгереді. Сонда біз өнегелі ұлт боламыз. Ғасырлар 
бойы аңсаған тəуелсіздігіне қол жеткізген қазақ еліне келешегінің тұтқасын ұстайтын 
қандай адам, қандай маман керек? Ең алдымен қандай адам қажет? Əрине, білімді жəне 
адамгершілігі мол жас ұрпақ керек екені анық. 

Егеменді еліміздің ертеңгі болашағы жас ұрпақ тəрбиесі. Білімді денсаулығы мықты 
азамат өсіру үшін, мектеп болып ынтымақтасып та ат салысуымыз қажет. Кейін опық жеп 
бармақ тістемеу үшін баланы қаршадайынан дұрыс тəрбиелеуге, бала бақытының шынайы 
бағбаны болуға атсалысқан жөн. Бала бақытының кепілі - ата – ананың өнегелі 
тəрбиесінде.Барша замандарда адамдардың рухани жəне тəн-дене дамуында шешуші рөл 
атқарған қуаты мол күшті халық педагогикасы беріп келген. Инабаттылық, еңбектік, тəн-
дене тəрбиесі бойынша халық қайталанбас ғажайып өміршең жүйе түзді. [1, 125]Олай болса 
тəрбие – мəңгілік категория. Соған қарамастан «Педагогикадағы» қиын, күрделі 
мəселелердің бірі тəрбиенің мақсатын анықтау болып табылады.Қазақ халқында да 
осындай оқу-ағарту ісіне мейілінше еңбек еткен ұлы тұлғалар болды.  

Солардың бірі де бірегейі алаш арыстарының бірі, өзі өмір сүрген дəуірдің бір туар 
азаматы, халқының патриоты атанған Мағжан ақын зерттеп, этнопедагогиканың негізін 
салды.Мағжан Жұмабаев əрi лирик ақын, əрi аудармашы, əрi ұстаз-ғалым. Мағжан – ұлт 
ақыны. Қай ұлттың да ақыны алдымен өз топырағынан жарaлады, сол топырaқтан нəр 
алады.  

Ақын қaндай тақырыпты жырласa да ,бəрі «мен- Мағжaнмын» деп мұндалап тұрады. 
Ж.Аймауытов былай деген екен: «Мағжан сөзінде тілге жұмсақ,жүрекке жылы 

тиетін үлбіреген нəзік əyез, қазaқтың бұрынғы ақындарында болған емес.Қай өлеңін 
оқысаңыз да,əлде өкіндіреді,əлде мұңaйтады,əлде жылaтады, ,əлде есіркетеді,əлде жігер 
берeді». 

Мағжан-қазақ ұлтының ұлы ақыны. Ол-халқын шын сүйген,сонымен бірге 
күйінген,аянышты ел күйін көріп күйректікке,сезімталдыққа берілген шын халық 
досы.Қорыта келе, айтатын болсам, ұрпақ гүлденсе, ел жаңарады.  

Көргенді ұрпақтан, көреген дана халық тарайды. Баланы жастайынан барымызды 
бағалай білуге, жақсымызды өнеге тұтып, одан сабақ алып, нəтиже шығаруға баулысақ, 
еңбегіміздің жемісті болары анық.Мағжан Жұмабаевтың шығармашылығы келешек 
ұрпақты тəрбиелеу жолында үлгі-өнеге болып, ұстаздар қауымына əлі талай еңбек етері 
сөзсіз. 

Мағжан Жұмабаев ондаған поэма, жүздеген лирикалық өлеңдерiн жазумен  бiрге, 
оқытушылық қызметтi атқара жүрiп, тұңғыш педагогикалық оқулықтар жазып қалдырды. 
Ол жазған “Бастауыш мектепте ана тiлi” (1925), “Сауатты бол” (1926), “Педагогика” (1922) 
атты оқулықтары педагогика жəне əдiстеме ғылымдарына қосқан тың үлес болып саналады. 
М.Жұмабаев орыс, батыс педагог-психолог ғалымдар еңбектерiн оқи отырып, сонымен 
бiрге тəрбиенiң ұлттық ерекшелiктерiн ескере өзiнiң “Педагогика” атты оқулығын 
жазудағы ұстанымын былайша сипаттайды: “Тəрбие ғалымдарының пiкiрлерiн (орыс, 
батыс ғалымдарын айтып отыр – С.Қ.) таңдап алуға ұмтылдым. Шамам келгенше қазақ 
жанына қабыстыруға тырыстым Бiзде бұрын пəн тiлi болмағандықтан түрлi терминдерге 
тап басқанда қазақша сөз табу көп күшке тидi. Қалайда курстарда оқыған мұғалiмдердiң 
жəрдемiмен таза орыс сөздерi қазақшаға айналдырылды. Ал ендi жиһантiлi 
(интернацианалдық терминдер – С.Қ.) болып кеткен сөздерi қазақшаға аударам деп 
азаптануды тиiс таппадым”. Шынында да ол кезде қазақша педагогикалық терминдар 
жоқтың қасы едi. М.Жұмабаев жүздеген педагогикалық жаңа терминдердi ойлап тауып, 
тiлiмiзге енгiзген. Мағжанның жоғарыда аталғандай « Педагогика» атты ғылыми еңбегі 
барын жақсы білеміз. Бұл еңбектің алғаш басылымы 1922 жылы 15 қырқүйегінде жарық 
көрген. Мағжанның бұл кітабы он бес бөлімнен тұрады. Мағжан өзінің осы педагогикасын 
14 ірі бөлімнен құрып, əр бөлімінде педагогика ғылымын жан-жақты саралап, болашақ 
ұрпақ тəрбиесін беруде таптырмас көмекші құрал етіп қалдырған. [2 , 149]Мағжан 

Жұмабаевтың педагогикасының мақсаты: 1.Ақыл тəрбиесі, 2. Құлық тəрбиесі, 3. Сұлулық 
тəрбиесі, 4. Дене тəрбиесі.Ақыл тəрбиесі – түзу ойлайтын, дұрыс шешетін, дəл табатын 
болса. Құлық тəрбиесі – жамандықтан жаны жиреніп, жақсылықты жаны тілеп тұратын 
болса. Сұлулық тəрбиесі – сұлу сөз, сиқырлы үн, əдемі түрден лаззат алып, жан толқытатын 
болса. Дене тəрбиесі – ыстық –суық, аштық-жалаңаштық, тұрмыста жиі ұшырайтын. 
Тəрбиенiң бұдан басқа да бiрнеше түрлерi бар. Автордың төрт тəрбиеге баса көңiл бөлуi сол 
заманның талабынан туған көзқараспен астасып жатыр. Бүгiнгiдей экономикалық, 
экологиялық жəне құқықтық тəрбие ол жылдарды (1930) онша актуальды мəселе болмаса 
керек.Автор осы тəрбиенiң төрт түрiн тəптiштеп түсiндiре келiп, былай дейдi: “Егер де адам 
баласына осы төрт тəрбие тегiс берiлсе, оның тəрбиесi түгел болғаны. Бала берiк денелi 
болса, түзiк ойлайтын, дұрыс шешетiн, дəл табатын ақылды болса, сұлу сөз, сиқырлы əуен, 
əдемi түрден лəззат алып, жан толқындырарлық болса, жамандықтан жаны жиренiп, 
жақсылықты жаны тiлеп тұратын құлықты болса ғана адам баласының дұрыс тəрбие алып, 
шын адам болғандығы. Балам адам болсын деген ата-ана осы төрт тəрбиенi дұрыс 
орындасын”– деу арқылы М.Жұмабаев тəрбие мақсатын айқындап бередi.Қорытындылай 
келгенде мына рухани азғындаған заманда Алашордашылардың, оның ішінде Мағжан 
Жұмабаев еңбектері ұлт тəрбиесін қалыптастыруда бірден бір көмекші құрал болары сөзсіз 
.Ұлы М.Жұмабаевтың еңбектеріндегі ұстаздық-тəлімгерлік идеялары біз үшін өте құнды 
дүниелер болып табылады.Мағжан орыс педагогикасының атасы К.Д.Ушинскийше, 
педагогиканың жан сырын терең зерттейтiн психология ғылымы мен байланыстыра 
қарастырып, қазақтың халық педагогикасын ғылыми тұрғыда зерделеп, болашақ ұрпақтың 
тəлім-тəрбиесіне қажетті құнды дүниелер қалдырып кеткен.Бүгінгі ұрпақ үшін Мағжан, 
оқушыларға артар үміті мəңгілік қазақ елінің өркендеуі, жастардың қолында 
деген.Патриоттық рух Мағжан Жұмабаевтың поэзиясында ешуақытта сөнбес... 

Аннотация 
Осы жазылған мақала педагогтардың жаңа əдіс тəсілмен білім беру. Тəрбиенің 

дамуында жақсы нəтижеге қол жеткізу үшін оқытушылар мен студенттердін арасындағы 
қарым қатынастың жақсы болуы. Заман талабына сай жаңа технологияларды қолдана білу. 

Аннотация 
В статье освещается применение новых методом обучения преподавателями 

специальных дисциплин. Приведены примеры коммуникации между педагогами и 
студентами для достижения хороших результатов в учебном процессе. Раскрыты условия 
применения современные технологий в учебно-воспитательном процессе ТиПО. 

